
條目： 

發菩提心、生如來家、不退地、灌頂 

內容： 

信，戒，供養，聞法，信心不退，根利，近善知識，集善，成就因力，勝解，佛所護

念──發菩提心。 

發菩提心，勤修，生如來家，修行，方便，信心清淨，增上最勝心，習波羅蜜，供

佛，見佛。 

見佛……大悲心，大神通，四攝，……不退地，得無生忍，授記，……灌頂──菩薩

廣度眾生。 

賢首品  

 

出處： 

※參見《大方廣佛華嚴經》卷 14〈賢首品 12〉(CBETA, T10, no. 279, p. 72, a23-p. 75, 

b16)。 

 

條目： 

速入諸地 

內容： 

發心，……，速入諸地，……，莊嚴六度 

唐 明法品 （18‧95 下─97 下） 

 

出處： 

※參見《大方廣佛華嚴經》卷 18〈明法品 18〉(CBETA, T10, no. 279, p. 95, b26-p. 98, 

a9)。 

 

條目： 

四法行、五法行 



內容： 

懺，隨喜，勸請，迴向──四道  離世間品 （57‧300 中） 

悔，隨喜，禮佛，（合掌頂禮），勸佛。  十迴向品 （31‧165 中） 

懺悔，禮佛，勸請──皆生隨喜──迴向  十迴向品 （25‧133 上） 

 

出處： 

懺，隨喜，勸請，迴向──四道  離世間品 （57‧300 中） 

※參見《大方廣佛華嚴經》卷 57〈離世間品 38〉(CBETA, T10, no. 279, p. 300, b3-

c26)： 

「佛子！菩薩摩訶薩有十種道。何等為十？所謂：一道是菩薩道，不捨獨一菩提心

故。二道是菩薩道，出生智慧及方便故。三道是菩薩道，行空、無相、無願，不著三

界故。四行是菩薩道，懺除罪障，隨喜福德，恭敬尊重勸請如來，善巧迴向無休息

故。五根是菩薩道，安住淨信堅固不動，起大精進所作究竟，一向正念無異攀緣，巧

知三昧入出方便，善能分別智慧境界故。六通是菩薩道。所謂；天眼，悉見一切世界

所有眾色，知諸眾生死此生彼故；天耳，悉聞諸佛說法，受持憶念，廣為眾生隨根演

暢故；他心智，能知他心，自在無礙故；宿命念，憶知過去一切劫數，增長善根故；

神足通，隨所應化一切眾生，種種為現，令樂法故；漏盡智，現證實際，起菩薩行不

斷絕故。七念是菩薩道。所謂：念佛，於一毛孔見無量佛，開悟一切眾生心故；念

法，不離一如來眾會，於一切如來眾會中親承妙法，隨諸眾生根性欲樂而為演說，令

悟入故；念僧，恒相續見無有休息，於一切世間見菩薩故；念捨，了知一切菩薩捨

行，增長廣大布施心故；念戒，不捨菩提心，以一切善根迴向眾生故；念天，常憶念

兜率陀天宮一生補處菩薩故；念眾生，智慧方便教化調伏，普及一切無間斷故。隨順

菩提八聖道是菩薩道。所謂：行正見道，遠離一切諸邪見故；起正思惟，捨妄分別，

心常隨順一切智故；常行正語，離語四過，順聖言故；恒修正業，教化眾生令調伏

故；安住正命，頭陀知足，威儀審正，隨順菩提行四聖種，一切過失皆永離故；起正

精進，勤修一切菩薩苦行，入佛十力無罣礙故；心常正念，悉能憶持一切言音，除滅

世間散動心故；心常正定，善入菩薩不思議解脫門，於一三昧中出生一切諸三昧故。

入九次第定是菩薩道。所謂；離欲恚害，而以一切語業說法無礙；滅除覺觀，而以一

切智覺觀教化眾生；捨離喜愛，而見一切佛，心大歡喜；離世間樂，而隨順出世菩薩

道樂；從此不動，入無色定，而亦不捨欲、色受生；雖住滅一切想受定，而亦不息菩

薩行故。學佛十力是菩薩道。所謂：善知是處、非處智；善知一切眾生、去、來現在

業報因果智；善知一切眾生上、中、下根不同隨宜說法智；善知一切眾生種種無量性

智；善知一切眾生軟、中、上解差別令入法方便智；遍一切世間、一切剎、一切三

世、一切劫，普現如來形相威儀而亦不捨菩薩所行智；善知一切諸禪解脫及諸三昧若

垢若淨、時與非時，方便出生諸菩薩解脫門智；知一切眾生於諸趣中死此生彼差別

智；於一念中悉知三世一切劫數智；善知一切眾生樂欲、諸使、惑習滅盡智，而不捨



離諸菩薩行。是為十。若諸菩薩安住此法，則得一切如來無上巧方便道。」 

悔，隨喜，禮佛，（合掌頂禮），勸佛。  十迴向品 （31‧165 中） 

※參見《大方廣佛華嚴經》卷 31〈十迴向品 25〉(CBETA, T10, no. 279, p. 165, b6-

c2)： 

佛子！云何為菩薩摩訶薩無著無縛解脫迴向？ 

「佛子！是菩薩摩訶薩於一切善根，心生尊重。所謂：於出生死，心生尊重；於攝取

一切善根，心生尊重；於希求一切善根，心生尊重；於悔諸過業，心生尊重；於隨喜

善根，心生尊重；於禮敬諸佛，心生尊重；於合掌恭敬，心生尊重；於頂禮塔廟，心

生尊重；於勸佛說法，心生尊重。於如是等種種善根，皆生尊重，隨順忍可。 

「佛子！菩薩摩訶薩於彼善根，皆生尊重，隨順忍可時，究竟欣樂，堅固信解；自得

安住，令他安住；勤修無著，自在積集；成勝志樂，住如來境；勢力增長，悉得知

見。以諸善根如是迴向，所謂：『以無著無縛解脫心，成就普賢身業。以無著無縛解脫

心，清淨普賢語業。以無著無縛解脫心，圓滿普賢意業。以無著無縛解脫心，發起普

賢廣大精進。以無著無縛解脫心，具足普賢無礙音聲陀羅尼門，其聲廣大，普遍十

方。以無著無縛解脫心，具足普賢見一切佛陀羅尼門，恒見十方一切諸佛。以無著無

縛解脫心，成就解了一切音聲陀羅尼門，同一切音，說無量法。以無著無縛解脫心，

成就普賢一切劫住陀羅尼門，普於十方修菩薩行。以無著無縛解脫心，成就普賢自在

力，於一眾生身中，示修一切菩薩行，盡未來劫常無間斷；如一眾生身，一切眾生身

悉如是。」 

懺悔，禮佛，勸請──皆生隨喜──迴向  十迴向品 （25‧133 上） 

※參見《大方廣佛華嚴經》卷 25〈十迴向品 25〉(CBETA, T10, no. 279, p. 133, a6-

b3)： 

「佛子！云何為菩薩摩訶薩無盡功德藏迴向？ 

「佛子！此菩薩摩訶薩以懺除一切諸業重障所起善根；禮敬三世一切諸佛所起善根；

勸請一切諸佛說法所起善根；聞佛說法精勤修習，悟不思議廣大境界所起善根；於

去、來、今，一切諸佛、一切眾生所有善根，皆生隨喜所起善根；去、來、今世一切

諸佛善根無盡，諸菩薩眾精勤修習所得善根；三世諸佛成等正覺、轉正法輪、調伏眾

生，菩薩悉知，發隨喜心所生善根；三世諸佛從初發心、修菩薩行、成最正覺乃至示

現入般涅槃，般涅槃已正法住世乃至滅盡，於如是等皆生隨喜所有善根。菩薩如是念

不可說諸佛境界及自境界，乃至菩提無障礙境，如是廣大無量差別一切善根，凡所積

集，凡所信解，凡所隨喜，凡所圓滿，凡所成就，凡所修行，凡所獲得，凡所知覺，

凡所攝持，凡所增長，悉以迴向莊嚴一切諸佛國土——如過去世無邊際劫，一切世

界、一切如來所行之處。所謂：無量無數佛世界種，佛智所知，菩薩所識，大心所

受；莊嚴佛剎，清淨業行，所流所引，應眾生起；如來神力之所示現，諸佛出世淨業

所成，普賢菩薩妙行所興；一切諸佛於中成道，示現種種自在神力。盡未來際，所有

如來、應、正等覺，遍法界住，當成佛道，當得一切清淨莊嚴功德佛土。」 


